
ТАҚРИЗИ
роҳбари илмӣ ба таҳқиқи диссертатсионии Абдуғафури Сафар дар 

мавзуи «Хусусиятҳои фитосенологии баъзе намудҳои лабгулҳои
(Lamiaceae Mart.) қисмати ҷанубии қаторкӯҳи Ҳисор», ки барои дарёфти 

дараҷаи илмии номзади илмҳои биологӣ аз рӯйи ихтисоси
03.02.01-Ботаника пешниҳод шудааст

Мубрамии мавзуи таҳқиқи диссертатсионӣ, дар он зоҳир мегардад, ки 
дар шароити кӯҳистони Тоҷикистон фаъолияти 75%-и аҳолӣ ва сатҳи 
зиндагии онҳо ба истифодаи сарватҳои биологй, алалхусус ба растаниҳо 
вобаста аст. Аз ин лиҳоз омӯзиш, баҳодиҳӣ ва зарурати нигохдошти 
гуногунии биологй хеле мубрам мебошад. Яке аз вазифаҳои муҳим дар 
омӯзиши олами наботот омӯхтани таксонҳои маъмултарин ва гуногунии 
таркиби флора мебошад. Аз ин рӯ омӯзиши оилаи Lamiaceae Mart., ки яке аз 
оилаҳои калони таркиби флораи олами набототи Тоҷикистон ба шумор 
меравад, мавриди баррасӣ қарор додем.

Тибқи маълумоти сарчашмаҳо дар қаламрави Тоҷикистон ба оилаи - 
Lamiaceae Mart. 198 намуд, 39 авлод мансубанд [119], ки аз ин миқдор 38 
авлод, 118 намуд дар таркиби ноҳияи флораи Ҳисору Дарвоз ва 73 намуд, 

‘ 32 авлод дар қисмати ҷанубии қаторкӯҳи Ҳисор мавҷуд мебошад.
Намояндаҳои ин оила дар ташаккули олами растаниҳои Тоҷикистон 

саҳми назаррас доранд, инчунин дар таркиби он растаниҳои равғани эфирй 
(30 намуд), доруворӣ (21 намуд), асаловар (14 намуд), ороишй (5-намуд) ва 
25 - намуд хӯроки чорво низ мавҷуданд [119]. Дар иртибот ба ин бояд гуфт, 
ки намудҳои авлодҳои Mentha L., Salvia L., Nepeta L., Ziziphora L., Melissa L., 
Origanum L., Lamium L., Hyssopus L. ва ғайраҳо дар Тоҷикистон ва манотиқи 
омӯзиш васеъ паҳн шуда, дар тибби анъанавӣ истифода мешаванд.

То ҳол таҳқиқоти махсуси бисёрҷонибаи оилаи Лабгулҳои таркиби 
флораи Тоҷикистон гузаронида нашудааст. Баъзе маводҳо оид ба лабгулҳо 
дар сарчашмаҳои зерин мавҷуд мебошанд: [2, 6, 10, 11, 13, 23, 41, 42, 56, 64, 
67, 76, 77, 83, 86, 94, 96, 100, 101, 102, 119, 135]. Аз ҳамин лиҳоз, омӯзиши 
ҳолати ин гурӯҳи систематикӣ мубрам мебошад. Оид ба таркиби растаниҳои 
фоиданоки оилаи мазкур айни ҳол маълумот хеле кам ба назар мерасанд. То 
ҳол оид ба гуногунии намудй ва таҳлили фитосенологии намудҳои мансуби 
оилаи мазкур дар Тоҷикистон маълумоти мушаххас мавҷуд нест. 
Имкониятҳои истифодаи амалии намояндаҳои оила ба таври кофӣ омӯхта 
нашудаанд, инчунин оид ба хосиятҳои шифобахшии намудҳои ҷудогона 
маълумоте нест. Аз ҳамин лиҳоз, омӯзиши мавзуи мазкур мубрам мебошад.

Абдугафури Сафар соли 2011 ба итисоси биологяи факултети 
биологияи Донишгоҳи миллии Тоҷикистон дохилшуда, онро соли 2016 бо 

дипломы муқаррарӣ хатм намуд. Номбурда бо фармоиши ректоры 
Донишгоҳи миллиы Тоҷыкыстон аз 09.01.2018 таҳти №11-05 ба ҳайсы 
аспиранты шуъбаи ғоибонаи кафедраи ботаникаи факултети биолгияи ДМТ 
дохил шуда, онро 31,12,2021 таҳти рақами 519-05 хатм кардааст.

Шаҳодатнома оид ба супоридани имтиҳонҳои номзадй санаи 
06.02.2024 таҳти №21 аз ҷониби Донишгоҳи миллиы Тоҷикистон дода 
шудаст. Абдуғафури Сафар яке аз ассистентони пешқадами кафедраи 
ботаника ва дендрологияи факултети биологияи ДМТ ба шумор меравад.

Кори диссертатсионии Абдуғафури Сафар аз муққадима ва 5 боб, 18 
зербоб, хулоса, тавсияҳо ва рӯйхати адабиёти истифодашуда иборат 
мебошад.

Дар муққадима мубрамии мавзуи таҳқиқи диссертатсионй ассоснок 
карда шуда, дараҷаи омӯзиши масъалаи илмй арзёбй гардида, объект ва 
мавзуи таҳқиқ, ҳадаф ва вазифаҳои он, асосҳои назарй ва методологй, 
навгониҳои илмй, аҳаммияти назариявй ва амалй муайян карда шудаанд.

Дар боби якум «Шароити табий ва ҷуғрофии минтақаи омӯзиш». Дар 
асоси таҳлили адабиёт ва мушоҳидаҳои унвонҷӯ оид ба шароити иқлиму 
мавқеи географй, наботот, хокҳо, сохтори геологии минтақаи таҳқиқот 
маълумот додааст.

Дар боби дуюм «Лабгулҳо - Lamiaceae Mart, ва таърихи омӯзиши 
онҳо» натиҷаи таҳлили адабиётҳои илмй (Флораи СССР (Иттиҳоди 
Шуравй), Флораи Ӯзбекистон, Флораи Қирғизистон, Флораи Тоҷикистон), 
инчунин таҳлили рисолаҳои ҳимояшудаи олимони ватанӣ ва хориҷи кишвар 
оварда шудааст.

Дар боби сеюм «Тавсиф ва хусусиятҳои фитосенологии намудҳои 
оилаи лабгулҳо дар қисмати ҷанубии қаторкӯҳи Ҳисор» унвонҷӯ зимни 
таҳқиқот таҳлили систематики, экологӣ ва шакли ҳаётии растаниҳоро 
гузаронида, инчунин оид ба аҳаммияти биологии ҳар як намуди оилаи 
лабгулҳои минтақаҳои омӯзиш маълумот овардааст.

Дар боби чорум «Дурнамои истифодаи захираҳои намояндаҳои оилаи 
лабгулҳо ва ҳифзи онҳо» унвонҷӯ Абдуғафури Сафар оид ба истифодаи 
намояндаҳои оилаи мазкур ба сифати растаниҳои ороишӣ, ғизоӣ, доруворй, 
равғани эфирдиҳанда ва дурнамои истифодабарии баъзеи онҳо маводҳо 
пешниҳод карда шуданд.

Дар боби панҷум «Баррасии натиҷаҳои таҳқиқот» Абдуғафури Сафар 
дар бораи ҳамаи бобҳои диссертатсия маълумот дода аст.

Дар хулоса ва пешниҳодҳо натиҷаҳои асосии таҳқиқи илмй ҷамъбаст 
гардидаанд.

Нуқтаҳои илмӣ ва натиҷаҳои диссертатсия илман асоснок буда, бо 
далелҳои муътамади назариявӣ-методӣ ва таҳлилӣ мустаҳкам карда шудаанд. 
Муҳтавои ассосии диссертатсия дар мақолаҳои илмии нашргардида ва 
баромадҳои муаллиф дар конфронсҳои сатҳи гуногун инъикос ёфтаанд.

Хулоса диссертатсияи Абдуғафури Сафар дар мавзуи «Хусусиятҳои 
фитосенологии баъзе намудҳои лабгулҳои (Lamiaceae Mart.) қисмати ҷанубии 
қаторкӯҳи Ҳисор» ба талаботи Тартиб додани дараҷаҳои илмӣ (қарори 
Ҳукумати Ҷумҳурии Тоҷикистон аз 30 июни соли 2021, №267) ва Дастурамал 
оид ба тартиби барасмиятдарории диссертатсия ва автореферата 
диссертатсия (қарори Раёсати Комиссияи олии аттестатсионии назди 
Президента Ҷумҳурии Тоҷикистон аз 31 марта соли 2021, №3) ҷавобгӯ буда, 
ҷиҳати сазовор гардидан ба дараҷаи илмии номзади илмҳои биологӣ аз рӯйи 
ихтисоси 03.02.01-Ботаника барои ҳимоя пешниҳод карда мешавад.

Роҳбари илми: 
доктори илмҳои кишоварзӣ, профессор

‘ «-//» 2025

734025, ш. Душанбе, кӯчаи Буни-Ҳисорак, 
бинои 16Телефон (+992)-907-96-94-76
E-mail:sattorov59@ mail.ru.

Имзои доктори илмҳои кишоварзӣ,
профессор Р.Б. Сатторовро
тасдиқ мекунам:
Сардори Раёсати кадрх^г
ва корҳои махсуси ДМТ___ Тавқиев Э.Ш.

Суроға: 734025,Ҷумхурии Тоҷикистон,
шаҳри Душанбе, ноҳияи Шоҳмансур
хиёбони Рӯдакӣ 17
Телефон (+992)-221-77-11
E-mail :info@tnu.tj.
www.tnu.tj

з

mail.ru
mailto:info@tnu.tj
http://www.tnu.tj

